
SA LIMITASYON SA PAGGASTOS NG ESTADO. NANGANGAILANGAN NG MGA PAGSUSURI PARA SA MGA
BAGONG ESPESYAL NA BUWIS NG ESTADO. KONSTITUSYONAL NA AMYENDA SA INISYATIBA.

OPISYAL NA PAMAGAT AT BUOD

NA INIHANDA NG PANGKALAHATANG ABUGADO

Matatagpuan ang teksto ng panukalang ito sa pahina 147 at sa website ng
Kalihim ng Estado sa voterguide.sos.ca.gov.

e |pinagbabawal ang anumang bagong buwis ng estado na
nagpapataw ng eksempsyon sa kanilang mga kita mula sa
limitasyon sa paggastos ng estado na inaprubahan ng mga
botante noong 1979.

e Para sa mga espesyal na buwis sa buong estado,
nangangailangan ng (1) mga pagsusuri bago ang halalan
ng mga programang makakatanggap ng pagpopondo
mula sa espesyal na buwis na ipinanukala ng botante, at
(2) mga umuulit na mga pagsusuri ng mga programang
pinondohan ng mga espesyal na buwis na pinatupad
pagkatapos ng Enero 1, 2026.

e |[sinasaad na ang iba pang panukalang inaprubahan
ng botante na makikita sa parehong balota ay walang
bisa kung sumasalungat iyon sa panukalang ito at
makakatanggap ang panukalang ito ng mas maraming
sang-ayon na boto.

BUOD NG TANTIYA NG LEHISLATIBONG MANUNURI SA
NETONG EPEKTO SA PANANALAPI NG ESTADO AT LOKAL
NA PAMAHALAAN:

¢ Hindi alam na netong epekto sa pananalapi. Mas mataas
na gastos para sa Tagasuri ng Estado ng California para
magpatupad ng bagong isang beses at patuloy na mga
kinakailangan sa mga pagsusuri ng mga programang
pinopondohan ng mga espesyal na buwis. Ang mga gastos
na ito ay pangunahing babayaran mula sa mga bagong
kitang nakolekta mula sa mga espesyal na buwis. Mga
posibleng matitipid na nauugnay sa pagpapatupad ng
mga rekomendasyon mula sa mga pagsusuri.

PAGSUSURI NG PAMBATASANG MANUNURI
PINAGMULAN

Pangangasiwa ng mga Halalan. Pinangangasiwaan ng
Kalihim ng Estado ang mga halalan sa buong estado at
inihahanda at ipinapadala sa koreo ang estado Gabay sa
Impormasyon ng Botante(VIG).

Proseso ng Inisyatiba ng Botante. Maaaring
magmungkahi ang mga mamamayan ng California ng mga
batas ng estado at mga konstitusyonal na amyenda sa
pamamagitan ng proseso ng inisyatiba sa buong estado.
Nangongolekta ang mga tagasuporta ng isang inisyatiba
ng mga lagda mula sa mga rehistradong botante upang
maging kuwalipikado ang kanilang inisyatiba para sa
balota. Itinatakda ng batas ng estado kung ilang wastong
lagda ang kailangang kolektahin ng mga tagasuporta
upang maging kuwalipikado ang kanilang inisyatiba para
sa balota. Inaabisuhan ng mga tagasuporta ang Kalihim
ng Estado kapag nakalap na nila ang 25 porsiyento ng
kinakailangang mga lagda.

Mga Espesyal na Buwis. Maaaring taasan ang mga buwis
ng estado ng Lehislatura o ng mga botante. Kapag nilikha
ang isang “espesyal na buwis,” ang kita mula sa buwis na
iyon ay inilalaan sa isang partikular na layunin o programa.
Halimbawa, ang ilang buwis sa gasolina ay maaari lamang
gamitin upang bayaran ang mga pampublikong kalsada at
iba pang programa sa transportasyon.

Opisina ng Tagasuri ng Estado ng California (Tagasuri ng
Estado). Ang Tagasuri ng Estado ay isang independiyente
at walang-partidong opisina sa pamahalaan ng estado.
Sinusuri nito kung gaano kahusay na sinusunod ng mga
pamahalaan ng estado at lokal ang batas, ginagamit

ang pera, at pinatatakbo ang kanilang mga programa.

| Pamagat at Buod / Pagsusuri

Ang mga pagsusuring ito ay tinatawag na mga pag-
audit. Maaaring magbigay ang isang pag-audit ng mga
rekomendasyon upang makatulong na mapabuti ang
mga operasyon at kahusayan ng pamahalaan. Regular na
isinasagawa ang ilang pag-audit sa paglipas ng panahon,
habang ang iba ay ginagawa nang isang beses lamang.

MUNGKAHI

Inaatasan ang mga Minsanang Pag-audit Bago Lumitaw
ang mga Espesyal na Buwis sa Balota sa Pamamagitan
ng Proseso ng Inisyatiba ng Botante. Inaatasan ng
Proposisyon 41 ang State Auditor na suriin ang bawat
programa na tatanggap ng mga pondo mula sa isang

bago o itinaas na espesyal na buwis na iminungkahi

sa pamamagitan ng proseso ng inisyatiba ng botante.
Isasagawa ang pag-audit na ito pagkatapos makolekta

ng mga tagasuporta ang 25 porsiyento ng mga lagdang
kinakailangan upang maging kuwalipikado ang isang
panukala para sa balota, na bago malaman kung magiging
kuwalipikado ang inisyatiba para sa balota. Tinutukoy

ng Proposisyon 41 kung ano ang isasama ng Tagasuri ng
Estado sa mga pag-audit na ito, kabilang ang pagtukoy

ng mga paraan upang mabawasan ng 10 porsiyento ang
taunang mga gastos ng isang programang isina-audit.
Inaatasan ng Proposisyon 41 ang Tagasuri ng Estado na
sumulat ng buod ng bawat pag-audit. Kung magiging
kuwalipikado para sa balota ang isang iminungkahing
inisyatiba ng botante na may espesyal na buwis, inaatasan
ng Proposisyon 41 na isama ang buod ng Tagasuri ng
Estado sa VIG. Kung aprubahan ng mga botante ang
espesyal na buwis, babayaran mula sa mga kita ng bagong
buwis ang gastos ng minsanang pag-audit.

PROPOSISYON

PAGSUSURI NG PAMBATASANG MANUNURI

IPINAGPAPATULOY

Mga Posibleng Pakikipag-ugnayan sa Iba Pang mga Proposisyon

Kung ang Proposisyon 41 ay makatanggap ng mas maraming boto
ng “00” kaysa sa Proposisyon 40 sa parehong balotang ito, maaaring
mapigilan ang Proposisyon 40 na maging batas kahit makatanggap
ito ng mga boto ng “00” mula sa mayorya ng mga botante. Ito ay
dahil maaaring matukoy ng mga hukuman na sumasalungat ang

Proposisyon 41 sa Proposisyon 40.

Mga Patuloy na Pag-audit ng mga Programang
Tumatanggap ng mga Pondo Mula sa mga Bago o Itinaas
na Espesyal na Buwis. Inaatasan din ng Proposisyon 41
ang Tagasuri ng Estado na pana-panahong suriin ang mga
programang tumatanggap ng pagpopondo mula sa mga
espesyal na buwis na nilikha o itinaas ng Lehislatura o ng
mga botante pagkatapos ng Enero 1, 2026. Isasagawa
ang mga patuloy na pag-audit na ito bawat apat na taon.
Tinutukoy ng Proposisyon 41 kung ano ang isasama ng
Tagasuri ng Estado sa mga pag-audit na ito, kabilang ang
mga rekomendasyon upang mapabuti ang kahusayan ng
programa. Tinutukoy ng Proposisyon 41 na babayaran ang
mga gastos sa patuloy na gawaing ito gamit ang kita mula
sa bagong buwis.

Limitasyon sa mga Apropriyasyon ng Estado. Nililimitahan
ng Konstitusyon ng Estado kung gaano karaming kita

sa buwis ang maaaring gastusin ng estado bawat

taon. Nalalapat ang limitasyon kapwa sa mga buwis

ng Pangkalahatang Pondo at mga espesyal na buwis.
Gayunman, hindi kasama sa limitasyong ito ang ilang uri
ng paggasta, halimbawa, para sa imprastraktura. Sa ilalim
ng Proposisyon 41, maaaring hindi maibukod sa limitasyon
ang paggasta para sa bagong espesyal na buwis.

MGA EPEKTO SA PANANALAPI

Tumaas na mga Gastos ng Tagasuri ng Estado, na
Karamihan ay Binabayaran Mula sa mga Bagong Kita.
Dadagdagan ng Proposisyon 41 ang mga gastos ng
Tagasuri ng Estado sa pamamagitan ng paglikha ng mga
bagong kinakailangan para sa mga minsanan at patuloy
na pag-audit. Ang mga gastos ay nakadepende sa (1)
bilang ng mga bago o itinaas na espesyal na buwis na
iminungkahi at inaprubahan at (2) pagiging kumplikado ng
mga programang isina-audit. Malamang na nasa saklaw
na ilang milyong dolyar bawat taon ang mga gastos na ito
ngunit tataas sa paglipas ng panahon. Ang mga gastos sa
minsanan at patuloy na pag-audit na nauugnay sa mga
espesyal na buwis na inaprubahan ng mga botante o ng
Lehislatura ay babayaran mula sa mga kinolektang kita
ng mga espesyal na buwis. Ang mga minsanang gastos
sa pag-audit na nauugnay sa mga espesyal na buwis na
sa huli ay hindi lumitaw sa balota o tinanggihan ng mga

Para sa buong teksto ng Proposisyon 41, tingnan ang pahina 147.

botante ay babayaran mula sa Pangkalahatang Pondo ng
estado. (Ang Pangkalahatang Pondo ay ang account na
ginagamit ng estado upang bayaran ang karamihan sa
mga pampublikong serbisyo, kabilang ang edukasyon,
pangangalagang pangkalusugan, at mga bilangguan.)

Mas Mataas na mga Gastos sa Pag-imprenta at
Pagpapadala sa Koreo ng VIG. Inaatasan ng Proposisyon
41 na lumitaw sa VIG ang buod ng pagsusuri ng Tagasuri
ng Estado kapag lumitaw sa balota ang isang inisyatiba ng
botante na may espesyal na buwis. Maaaring magdagdag
ang mga buod ng pag-audit na ito ng ilang pahina sa

VIG, na magpapataas sa mga gastos ng estado sa pag-
iimprenta at pagpapadala sa koreo ng ilang daang libong
dolyar bawat kuwalipikadong inisyatiba.

Posibleng Matitipid Kung Ipatutupad ang mga
Rekomendasyon ng Tagasuri ng Estado. Inaatasan ng
Proposisyon 41 ang Tagasuri ng Estado na gumawa

ng mga rekomendasyon para sa mga programa upang
mabawasan ang mga gastos o mapabuti ang kahusayan.
Maaaring magresulta ang Proposisyon 41 sa mga
matitipid o pinahusay na serbisyo kung ipatutupad ng
mga gumagawa ng patakaran ang mga rekomendasyon
ng Tagasuri ng Estado at mapatunayang epektibo ang
mga rekomendasyong iyon. Ang anumang magreresultang
matitipid ay nakadepende sa mga desisyon sa hinaharap
at hindi pa alam.

Hindi Alam ang Netong Epekto. Hindi alam ang netong
epekto sa pananalapi ng Proposisyon 41 dahil nakadepende
ito sa mga desisyong gagawin sa hinaharap ng mga botante,
Lehislatura, at iba pang gumagawa ng patakaran.

Bisitahin ang sos.ca.gov/campaign-lobbying/cal-
access-resources/measure-contributions/2026-
ballot-measure-contribution-totals para sa listahan
ng mga komite na pangunahing hinuo para suportahan
0 kontrahin ang panukalang ito.

Bisitahin ang fppe.ca.gov/
transparency/top-contributors.html
para ma-access ang nangungunang

10 tagapag-ambag sa komite.

Pagsusuri

